
Om te onderrig, beteken dat ’n dosent medeverant- 

woordelikheid moet aanvaar vir die wyse waarop 
studente kennis verwerf. ’n Dosent kan egter nie namens 
studente leer nie. Die dosent se m edeverant- 
woordelikheid in die leerhandeling van studente berus 
gevolglik hoofsaaklik in die duidelike, sinvolle, logiese 
en sistematiese oordra van kennis en hulpverlening aan 
studente sodat die wetenskap toeganklik word. Ver- 
skillende faktore soos die intellektuele en studievermoë 
van studente, persoonlike probleme wat studie nadelig 
kan beinvloed, studieom standighede ens. is egter 
medebepalend in die akademiese prestasies van studente. 
Oor hierdie faktore kan ’n dosent weinig indien enige 
beheer uitoefen. W anneer ’n student dan akademies as 
gevolg hiervan misluk, kan ’n dosent nie verant- 
woordelikheid daarvoor aanvaar nie.

Daar is egter ’n groot aantal faktore wat in die onder
rig van ’n dosent en sy m edeverantwoordelikheid vir 
studentevordering geleë is, wat ’n direkte invloed kan 
uitoefen of direk herlei kan word na die akademiese 
prestasies van studente. Hierdie faktore sluit onder 
andere byvoorbeeld in die kwalitatiewe kommunikasie 
met studente, sinvolle en begrypbare aanbieding van die 
vakinhoud, motivering van studente tot ’n positiewe 
studie-inset, die wek van vakbelangstelling, houding 
teenoor studente en dies meer. ’n Nalating of 
onderaanwending van hierdie faktore in onderrig, sal 
noodwendig in die akademiese vordering van studente 
neerslag vind. Indien ’n student as gevolg hiérvan 
akademies nie kan vorder nie o f selfs misluk, dan móét 
die dosent verantwoordelikheid vir die nie-vordering 
aanvaar. In hierdie verband is die probleem egter dat dit 
selde vir ’n dosent m oontlik is om selfs bewus te word 
van waarskynlike leemtes in die onderrig. Deur studente 
egter die geleentheid te gun om onder bepaalde voor
waardes en op ’n w etenskaplik-verantwoordbare wyse

die onderrig van ’n dosent te evalueer, kan ’n wesenlike 
bydrae gelewer word om die dosent se onderrig vir 
hom self in perspektief te stel.

In alle gevalle van onderrigevaluering en opgevolg 
met sinvolle en rigtingduidende terugvoer na ’n dosent, 
behoort dit tot onderrigvernuwing te lei, indien dit 
nodig blyk te wees. Die voorwaarde is egter dat ’n do
sent bereid moet wees om sy onderrig aan te pas -  dus 
dat die gesindheid teenoor die onderrigtaak positief 
moet wees en daar nie agter die gerieflike skild van 
onderrigoutonom ie geskuil moet word nie.

Dit is veral op eerstejaarsvlak waar ’n relatief groot 
presentasie studente onsuksesvol is en dit in sommige 
gevalle, en dit is nie altyd billik teenoor dosente nie, aan 
m inder goeie onderrig toegeskryf w ord, dat evaluering 
van onderrig ’n gunstige invloed op die akademiese 
vordering van studente behoort uit te oefen.

Om evaluering van onderrig as ’n diagnostiese 
praktyk te realiseer, impliseer dat dit ’n kontinue 
toepassing van evaluering, terugvoer van resultate, po- 
ging tot onderrigverbetering, evaluering, terugvoer, 
vergelyking met vorige resultate, poging tot verdere 
verbetering, evaluering, ensovoorts is. Dit gaan alles om 
’n gunstige wisselwerking tussen onderrig van ’n dosent 
en studente se leer te bewerkstellig. H iervoor is dit 
belangrik dat ’n algemene gunstige atm osfeer vir onder
rigevaluering geskep word. Dosente moet onbevrees 
bereid wees om hulle onderrig aan evaluering te 
onderwerp. Aan die anderkant moet studente besef dat 
evaluering geen stok is waarmee dosente gekasty kan 
word nie. ’n Wedersydse samewerking tussen dosente en 
studente en voile vetroue in m ekaar ten opsigte van ’n 
realistiese verwagting deur die studente van effektiewe 
onderrig en sinvolle onderrig van die studente deur 
dosente, kan alleen tot voordeel van sowel dosent as stu
dent strek.

ESSENTIAL MEDICINE 2nd Edition 
by R.G. Brackenridge 

(Published by International Medical Publishers 1980) 
Price: £6,95.

Dr. R .G . Brackenridge o f the Hexham General 
Hospital has developed this book from his lectures at 
the Nursing Training School.

It is an easy to read book and contains most of the 
essential details a student nurse may require to assist her 
in her studies. Each section starts with a review o f the 
anatom y and physiology o f the particular system it is 
dealing with, which should prove of the particular 
system it is dealing with, which should prove useful. U n
fortunately there are no accompanying illustrations.

F .P . VAN SLUYS

ESSENTIAL MEDICINE 
deur R.G. Brackenridge (2de Druk)

(Uitgegee deur International Medical Publishers 1980) 
Prys: £6.95.

Dr. R .G . Brackenridge van die Hexjam General 
Hospital het die boek uit sy lesings by die Nursing 
Training School opgestel.

Die boek lees maklik en bevat die meeste 
besonderhede wat ’n verpleegster nodig het vir haar 
studies. Elke afdeling begin met ’n oorsig van die 
anatom ie en fisiologie van die besondere stelsel w aaroor 
dit handel -  iets wat nuttig behoort te wees. Ongeluk- 
kig is daar geen illustrasies by nie.

F .P . VAN SLUYS

